
<<Հայաստանի Հանրապետության 2019 թվականի պետական բյուջեում վերաբաշխում,  Հայաստանի Հանրապետության  կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ ու լրացումներ կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտության

1. Անհրաժեշտությունը` Ոռոգման համակարգում հրատապ միջոցառումների լուծման ուղղությամբ իրականացվելիք աշխատանքների համար անհրաժեշտություն է առաջացել իրականացնել նոր խորքային հորերի հորատման և հների վերականգնման աշխատանքները: Սև ջուր գետի հոսքերի խիստ նվազման պատճառով առավել հրատապ են համարվում գետի ավազանի իշխման տակ ընկած հողատարածքների ջրալրման խորքային թվով 7 նոր հորերի հորատման և 7 հորերի վերականգնման, ինչպես նաև Արաքս գետի և Ախուրյանի ջրամբարի իշխման տակ ընկած հողատարածքների ջրալրման խորքային թվով 1 նոր հորի հորատման և 1 հորի վերականգման աշխատանքները:
2. Ընթացիկ իրավիճակը և խնդիրները`  	Առավել առաջնահերթ են համարվում նաև խորքային թվով 8 նոր հորերի հորատման (այդ թվում՝ Սև ջրի ավազանը ջրալրող), ինչպես նաև գոյություն ունեցող թվով 8 հորերի վերականգնման աշխատանքները:
	Ներկայացված ծրագրով հանրապետության 5 համայնքներում խորքային նոր հորերի հորատման և 4 համայնքներում գոյություն ունեցող հորերի վերականգնման աշխատանքների արդյունքում 338 բաժանորդների մոտ կավելանա 199 հեկտար նոր մշակովի հողեր և ջրապահովվածության մակարդակը կավելանա 327 հեկտարով: 
	Նոր և վերականգնվող հորերի գործարկման արդյունքում մղվող ջրի քանակը կկազմի 4.0 մլն խմ,իսկ էլէներգիայի ծախսը՝ 1.1 մլն կվ/ժ:
	Ըստ նախագծանախահաշվային փաստաթղթերի՝ վերը նշված նոր հորերի հորատման և հների վերականգնման համար կատարվելիք աշխատանքների արժեքը կազմում է 334,834.6 հազար դրամ, սակայն մրցույթի մասնակիցների կողմից առաջարկված գնի արդյունքում այն նվազել է՝ կազմելով 297,005.6 հազար դրամ:
	Խմելու ջրի մատակարարման և ջրահեռացման ենթակառուցվածքների հիմնանորոգում ծրագրով (1072, 31001) ըստ ընթացակարգերի շարունակվում են շինարարական աշխատանքների համար հայտարարաված մրցույթային գործընթացները, որոնք ժամանակատար են և պահանջում են փուլային մոտեցումներ: Հաշվի առնելով վերը նշվածները, նշված վարկային ծրագրի ՀՀ կառավարության մասնակցության չափով տնտեսումների հաշվին հնարավոր կլինի իրականացնել խորքային հորերի վերականգնման աշխատանքները:
	3. Տվյալ բնագավառում իրականացվող քաղաքականությունը՝ ոռոգման համակարգերի հիմնանորոգման շնորհիվ կապահովվի ոռոգման ծառայություն իրականացնող ընկերությունների կողմից շահագործվող ոռոգման համակարգերի անխափան շահագործումը, ջրօգտագործողներին ջրի պահանջարկի ապահովումը և ստանձած պայմանագրային պարտավորությունների արդյունավետ կատարմանը:
4. Կարգավորման նպատակը և բնույթը` ոռոգման համակարգի կազմակերպությունների կողմից շահագործվող մի շարք ջրային համակարգերի ամենամյա նորոգումների կատարման, ոռոգման համակարգում հրատապ լուծում պահանջող աշխատանքների իրականացման և 2019 թվականի ոռոգման սեզոնի արդյունավետ կազմակերպման նպատակով: Խորքային նոր հորերի հորատման և հների վերականգնման աշխատանքների իրականացմամբ հնարավոր կլինի իրականացնել ոռոգման ջրի անխափան մատակարարում:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ ՏԿԵ նախարարության Ջրային կոմիտեի աշխատակազմի կողմից: 
6. Ակնկալվող արդյունքը` ոռոգման ծառայությունների հասանելիության և մատչելիության ապահովում՝ ինչպես նաև ոռոգման ոլորտի կազմակերպությունների գործունեության և կառավարման արդյունավետության բարձրացում:
